
Devadikritam Shri Krishna Stotram

దేవాదికృతం శ్రీకృష్ణస్తోత్రమ్  

(దేవాదయ ఊచుః)
జయ జయ లోకపాల భక్తరక్షక జయ జయ ప్రణతవత్సల
జయ జయభూతచరమ జయ జయాఽఽదిదేవ బహుకారణ
జయ జయ జయాసురసంహరణ జయ జయ దివ్యమీన
జయ జయ త్రిదశవర  జయ జయ జలధిశయన ॥ ౪౯(౧)

జయ జయయోగివర జయ జయసూర్యనేత్ర
జయ జయ దేవరాజ జయ జయే కైటభారే
జయ జయ వేదవర జయ జయ కూర్మరూప
జయ జయ యజ్ఞవర  జయ జయ కమలనాభ
జయ జయ శైలచర  ॥ ౪౯(౨)

జయజయయోగశాయిన్ జయ జయ జయ వేగధర
జయ జయ విశ్వమూర్తే జయ జయ చక్రధర
జయ జయభూతనాథ జయ జయ ధరణీధర
జయ జయ శేషశాయిన్జయ  జయ పీతవాసః
జయ జయ సోమకాన్త ॥ ౪౯(౩)
జయ జయయోగవాస జయ జయ సుఖనివాస
జయ జయ ధర్మకేతో జయ జయ మహీనివాస
జయ జయ గహనచరిత్ర జయ జయయోగిగమ్య
జయ జయ మఖనివాస ॥ ౪౯(౪)
జయ జయ వేదవేద్య జయ జయ శాన్తికర
జయ జయయోగిచిన్త్య జయ జయ పుష్టికర
జయ జయ జ్ఞానమూర్తే  జయ జయ కమలాకర ॥ ౪౯(౫)

జయ జయ భవావేద్య జయ జయ ముక్తికర
జయ జయ విమలదేహ జయ జయ సత్త్వనిలయ
జయ జయ గుణసమృద్ధ జయ జయ యజ్ఞకర
జయ జయ గుణవిహీన జయ జయమోక్షకర

జయ జయభూశరణ్య ॥ ౪౯(౬)

జయ జయ కాన్తియుత జయ జయ లోకశరణ్య
జయ జయ లక్ష్మీయుత జయ జయ పఙ్కజాక్ష
జయ జయ సృష్టికర  జయ జయయోగయుత
జయ జయాతసీకుసుమశ్యామదేహ జయ జయ సముద్రవిష్టదేహ 
జయ జయ లక్షమీపఙ్కజషట్చరణ ॥ ౪౯(౭)
జయ జయ భక్తవశ జయ జయ లోకకాన్త
జయ జయ పరమశాన్త జయ జయ పరమసార
జయ జయ చక్రధర  జయ జయ భోగియుత
జయ జయ నీలామ్బర జయ చజయ శాన్తికర
జయ జయమోక్షకర జయ జయ కలుషహర ॥ ౪౯(౮)।
జయ కృష్ణ జగన్నాథ జయ సఙ్కర్షణానుజ  ।
జయ పద్మపలాశాక్ష జయ వాఞ్ఛాఫలప్రద  ॥ ౫౦॥
జయ మాలావృతోరస్క జయ చక్రగదాధర  ।
జయ పద్మాలయాకాన్త జయ విష్ణో నమోఽస్తు తే ॥ ౫౧॥
బ్రహ్మోవాచ  ।
ఏవం స్తుత్వా తదా దేవాః శక్రాద్యా  హృష్టమానసాః  ।
సిద్ధచారణసఙ్ఘాశ్చ   యే చాన్యే స్వర్గవాసినః  ॥ ౫౨॥
మునయో వాలఖిల్యాశ్చ కృష్ణం  రామేణ సఙ్గతమ్  ।
సుభద్రాం  చ మునిశ్రేష్ఠాః   ప్రణిపత్యామ్బరే  స్థితాః  ॥ ౫౩॥
ఇతి బ్రహ్మపురాణే  పఞ్చషష్టితమాధ్యాయాన్తర్గతం 

దేవదికృతం కృష్ణస్తోత్రం   సమాప్తమ్ ।
బ్రహ్మపురాణ  । అధ్యాయ ౫౯/౩౪-౭౨॥
brahmapurANa . adhyAya 59/34-72..

